
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 29-Ի N 1566-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. Ֆինանսների նախարարություն
	23.11.2021 թ. 
N 01/8-3/19074-2021

	Ուսումնասիրելով Ձեր 12.11.2021թ. N ՄՆ/ԱԳ-2-4/43750-2021 գրությամբ ներկայացված «Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ` Նախագիծ), որով նախատեսվում է ավելացնել «Պետական նպաստների մասին» օրենքով սահմանված՝ մինչև երեխայի 2 տարեկան երեխայի խնամքի նպաստի չափը՝ 26500 ՀՀ դրամից դարձնելով 28600 ՀՀ դրամ, հայտնում ենք, որ «Հայաստանի Հանրապետության 2022 թվականի պետական բյուջեի մասին» օրենքի նախագծի կազմման հիմքում ընկած հաշվարկներում մինչև երկու տարեկան երեխայի խնամքի նպաստի չափը նախատեսվել է 28600 ՀՀ դրամ, ուստի առարկություններ չունենք:
	Ընդունվել է:


	2. Արդարադատության նախարարություն
	13.12.2021 թ. 
N /27.2/41249-2021

	Ի կատարումն Հայաստանի Հանրապետության վարչապետի՝ 2021 թվականի դեկտեմբերի 13-ի 02/08.4/42803-2021 հանձնարարականի՝ կից ներկայացվում է «Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
	

	«Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի 3-րդ կետի դրույթներն անհրաժեշտ է խմբագրել, մասնավորապես՝ «Սույն որոշումն ուժի մեջ է հրապարակմանը հաջորդող օրվանից,» բառերը փոխարինել՝ «Սույն որոշումն ուժի մեջ է մտնում հրապարակմանը հաջորդող օրվանից,» բառերով՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 23-րդ հոդվածի պահանջները:
	Ընդունվել է:
Նախագծի 3-րդ կետում՝ «Սույն որոշումն ուժի մեջ է հրապարակմանը հաջորդող օրվանից,» բառերը փոխարինվել են՝ «Սույն որոշումն ուժի մեջ է մտնում հրապարակմանը հաջորդող օրվանից,» բառերով:



